
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
11 մայիսի 2012 թվականի №165Ա
քաղ. Երևան
«ՍՈՖԹԼԻՆԿ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՏՐԱՄԱԴՐՎԱԾ №ՌՄ/Կ-079/1 ԹՈՒՅԼՏՎՈՒԹՅՈՒՆԸ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2009 ԹՎԱԿԱՆԻ ՀՈԿՏԵՄԲԵՐԻ 21-Ի №661Ա ՈՐՈՇՄԱՆ 1-ԻՆ ԿԵՏՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
 Հաշվի առնելով, որ`

ա) Հայաստանի Հանրապետության հանրային ծառայությունները կարգավորող հանձնաժողովի 2011 թվականի հոկտեմբերի 6-ի №ՍԱ-2012Հ, 2011 թվականի նոյեմբերի 25-ի №ՍԱ-2564Հ, 2011 թվականի դեկտեմբերի 16-ի №ՍԱ-2503Հ, 2012 թվականի հունվարի 11-ի №ՇԿ-013Հ և 2012 թվականի ապրիլի 10-ի №ՍԱ-707Հ գրություններով «Սոֆթլինկ» սահմանափակ պատասխա​նատվությամբ ընկերությունը (այսուհետ` Ընկերություն) տեղեկացվել է ռադիոհաճախականությունների օգտագործման վճարների մասով ունեցած պարտքի մասին, պահանջվել է այն վճարել Հայաստանի Հանրապետության պետական բյուջե և վճարումը հավաստող անդորրագիրը ներկայացնել Հայաստանի Հանրապետության հանրային ծառայությունները կարգավորող հանձնաժողով, 
բ) 2012 թվականի ապրիլի 14-ին ընկերության նկատմամբ հարուցվել է վարչական վարույթ` «Սոֆթլինկ» սահմանափակ պատասխանատվությամբ ընկերության կողմից ռադիոհաճախականությունների օգտագործման վճարի մասով պարտավորությունը չկատարելու փաստի ուսումնասիրության և ռադիոհաճախականությունների օգտագործման թույլտվությունը դադարեցնելու համար,
գ) Ընկերության կողմից հարուցված վարչական վարույթի շրջանակում չի ներկայացվել ռադիոհաճախականությունների օգտագործման վճարի մասով պարտավորությունը չկատարելու վերաբերյալ հիմնավորումներ,

դ) Ընկերության ռադիոհաճախականությունների օգտագործման վճարների մասով 2012 թվականի մայիսի 11-ի դրությամբ առաջացած ապառքը կազմում է երեք միլիոն երկու հարյուր յոթանասուներկու հազար հարյուր քսան դրամ, և`

հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 5-րդ հոդվածի 1-ին մասի 2-րդ կետի ժդ) ենթակետը և 3-րդ կետի գ) ենթակետը, 6-րդ հոդվածի 1-ին մասը, 2-րդ մասի 1-ին և 9-րդ կետերը, 12-րդ հոդվածը և Հայաստանի Հանրապետության հանրային ծառայությունները կարգավորող հանձնաժողովի 2011 թվականի մայիսի 11-ի «Ռադիոհաճախականություն​ների օգտագործման թույլտվությունների կասեցման և դադարեցման կարգը հաստատելու մասին» №231Ն որոշումը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Ուժը կորցրած ճանաչել`
1) «Հեռահաղորդակցության հանրապետական կենտրոն» փակ բաժնետիրական ընկերության կողմից «Սոֆթլինկ» սահմանափակ պատասխանատվությամբ ընկերությանը 2005 թվականի օգոստոսի 22-ին տրամադրված ռադիոէլեկտրոնային միջոցների տեղադրման համար ռադիոհաճախությունների հատկացման №ՌՄ/կ-079/1 թույլտվությունը,
2) Հայաստանի Հանրա​պետության հանրային ծառայությունները կարգա​վո​րող հանձնաժողովի 2009 թվականի հոկտեմբերի 21-ի «Սոֆթլինկ» սահմանափակ պատասխանատվությամբ ընկերությանը տրամադրված №ՌՄ/կ-079/1 թույլտվությունը և №0110 լիցենզիան վերաձևակերպելու մասին» №661Ա որոշման 1-ին կետը:
2.  «Սոֆթլինկ» սահմանափակ պատասխանատվությամբ ընկերությանը` սույն որոշումն ուժի մեջ մտնելու պահից 10-օրյա ժամկետում Հայաստանի Հանրապետության պետական բյուջե վճարել ռադիոհաճախականությունների օգտագործման վճարների մասով մինչև 2012 թվականի մայիսի 11-ն առաջացած երեք միլիոն երկու հարյուր յոթանասուներկու հազար հարյուր քսան դրամ ապառքը և վճարումը հավաստող անդորրագիրը ներկայացնել Հայաստանի Հանրապետության հանրային ծառայությունները կարգավորող հանձնաժողով:
3. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ ՝
 Ռ. ՆԱԶԱՐՅԱՆ
 ք. Երևան
 11 մայիսի 2012թ.
 ժամը 1600

